
Na osnovu člana 69. stav (2) tačka d) i člana 100. stav (3) Zakona o javnim nabavkama 
(„Službeni glasnik BiH”, broj 39/14), Vlada Bosansko-podrinjskog kantona Goražde, na  ____. 
redovnoj sjednici, održanoj dana _________.2016.godine, u otvorenom postupku zajedničke 
nabavke auto dijelova, odlučujući po žalbi društva “PAUK-PROM” d.o.o. Goražde,                              
br.10/P-P/2016 od 07.04.2016.godine, a na prijedlog Komisije za provođenje postupka javne 

nabavke u BPK Goražde, d o n o s i: 
 
 

R J E Š E NJ E 
o poništenju Odluke o izboru najpovoljnijeg ponuđača za isporuku  

auto dijelova i zajedničkog postupka javne nabavke auto dijelova u cijelosti  

 
Član 1. 

 
Utvrđuje se da je žalba društva „PAUK-PROM“ d.o.o. GORAŽDE, br.10/P-P/2016 od 

07.04.2016.godine, podnešena u otvorenom postupku zajedničke nabavke auto dijelova, 
djelimično osnovana i poništava se Odluka o izboru najpovoljnijeg ponuđača za isporuku auto 
dijelova, br.03-14-344/16 od 24.03.2016.godine, kao i cjelokupni  postupak zajedničke nabavke 
auto dijelova pokrenut Obavještenjem o nabavci, br.978-1-1-8-3-8/15. 

 
Član 2. 

 
Ovo Rješenje stupa na snagu danom donošenja i objaviće se na web-stranici Vlade 

Bosansko-podrinjskog kantona Goražde, uz istovremeno upućivanje svim ponuđačima koji su 
učestvovali u predmetnom postupku javne nabavke, a naknadno će se objaviti i u „Službenim 
novinama Bosansko-podrinjskog kantona Goražde“. 
 
 

O b r a z l o ž e nj e 
 
 

 Na Odluku o izboru najpovoljnijeg ponuđača za isporuku auto dijelova, br.03-14-344/16 
od 24.03.2016.godine, u otvorenom postupku zajedničke nabavke auto dijelova, žalbu je izjavio 
učesnik u postupku nabavke – društvo „PAUK-PROM“ d.o.o. Goražde. 

Nakon razmatranja žalbenih navoda, ugovorni organ je ocijenio da je žalba djelimično 
osnovana jer su tačni navodi žalioca da je ponuda izabranog ponuđača, društvo „DAMIR 
COMPANY“ d.o.o. GORAŽDE morala biti odbačena kao neprihvatljiva, budući da izjave, koje su 
činile Aneks V i Aneks VIII Tenderske dokumentacije, br.03-14-90-60/15 iz decembra 
2015.godine, nisu bile ovjerene od strane nadležnog organa, a kako je to predviđeno članom 
45. stav (4) Zakona i tekstom relevantne Tenderske dokumentacije. 

Međutim, obzirom da je ponuda žalioca ranije odbačena zbog neispunjavanja uslova za 
kvalifikaciju jer uz svoju ponudu nije dostavio spisak uredno izvršenih ugovora (minimalno 
50.000,00 KM) u skladu sa članom 48. stav (2) Zakona, a koji su u vezi sa predmetnom 
nabavkom u posljednje 3 /tri/ godine, ili od datuma registracije odnosno početka poslovanja ako 
je ponuđač registrovan, odnosno počeo sa radom prije manje od 3 /tri/ godine, te kako je 
ponuda i trećeg od ukupno tri ponuđača u predmetnom postupku nabavke - društva „MAP-
AUTO“ d.o.o. Goražde takođe ranije odbačena zbog neprirodno niske cijene, više nijedna od 
primljenih ponuda u predmetnom postupku nabavke nije prihvatljiva i stoga se isti poništava u 
cijelosti, pa se u tom smislu ne može udovoljiti dijelu žalbenog zahtjeva u pogledu ponavljanja 
postupka, računajući od ocjene ponuda pa nadalje. 



 
 
 

POUKA O PRAVNOM LIJEKU: Protiv ovog Rješenja može se izjaviti žalba URŽ u roku od 5 
/pet/ dana od dana prijema istog.  
 
 
 
 
                V  L  A  D  A                     P R E M I J E R 
BOSANSKO-PODRINJSKOG  
    KANTONA GORAŽDE                                               

   Emir Oković 
Broj: 03 - ____________/16 
     ___.04.2016.godine 
           G o r a ž d e 


